
విశదీకరణ



:- ఈ పరిచ్ఛేదము నిమిత్తం, "లైసెన్సుదారు లేదా ఉత్పాదక కంపెనీ" అను పదబంధములో భారత దేశంలో నిగమితమైయున్నలై సెన్సుదారు విషయంలో, -

(ఎ) కేవలం భారతదేశం వెలుపల విద్యుచ్ఛక్తి ఉత్పాదన లేదా ప్రసారము లేదా పంపిణీ లేదా వర్తక వ్యాపారము చేయు నిమిత్తం ఏర్పడినట్టి
దాని యొక్క అన్ని అనుబంధ కంపెనీలు; మరియు  

(బి) భారతదేశం లోపల లేదా భారతదేశం వెలుపల ఉన్న దాని యొక్క అన్ని బ్రాంచీలు 

చేరియుండును.

(9) ఈ పరిచ్ఛేదము క్రింద చేసిన ఏదేని దర్యాప్తు కొరకైన మరియు దానికి ఆనుషంగికమైన ఖర్చులన్నియు లైసెన్సుదారు లేదా సందర్భానుసారముగా ఉత్పాదక కంపెనీచే భరింపబడవలెను. మరియు లైసెన్సుదారు లేదా ఉత్పాదక కంపెనీ నుండి రావలసిన అప్పులకు ప్రాధాన్యతనివ్వవలెను మరియు వాటిని భూమిశిస్తు బకాయిల వలె వసూలు చేయవలెను. 

129 (1) సముచిత కమీషను, తన స్వాధీనములోనున్న విషయాల పై ఆధారపడి, లైసెన్సుదారు. తన లైసెన్సులో పేర్కొనిన ఏవేని షరతులు లేదా మినహాయింపు మంజూరు చేయుట కొరకైన షరతులను ఉల్లంఘించునని లేదా ఉల్లంఘించవచ్చునని లేదా లైసెన్సుదారు లేదా ఉత్పాదక కంపెనీ ఈ చట్టపు ఏవేని నిబంధనలను ఉల్లంఘించునని లేదా ఉల్లంఘించ వచ్చునని సంతృప్తి చెందిన యెడల, షరతులు లేదా నిబంధనలను కట్టుదిట్టముగా అమల చేయు నిమిత్తం అవసరమైనట్టి ఆదేశములను ఉత్తర్వు ద్వారా ఇవ్వవలెను. 

(2) ఉప-పరిచ్చేదము (1) క్రింద ఆదేశములను ఇచ్చునపుడు, సముచిత కమీషను, అట్టి ఉల్లంఘన వలన ఎవరేని వ్యక్తికి ఏ మేరకు నష్టం లేదా చెరుపు జరుగనుందో ఆ మేరకు మన్నించవలెను.

130. సముచిత కమీషను 129వ పరిచ్ఛేదము క్రింద ఏదేని ఆదేశమును జారీచేయుటకు పూర్వము, - 

(ఎ) సంబంధిత లైసెన్సుదారుకు లేదా ఉత్పాదక కం పెనీకి నిర్దిష్ట పరచబడిన రీతిలో నోటీసును తామీలు చేయవలెను; - 

(బి) ప్రభావమునకు గురికాగల లేదా ప్రభావితమైన వ్యక్తుల దృష్టికి తెచ్చు నిమిత్తం నిర్దిష్ట పరచబడిన రీతిలో నోటీసును ప్రచురించవలెను

		 ఈ పేజీలో చివరి మార్పు 2 డిసెంబరు 2020న 06:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

